
〈里兄壯弟㓜㓜者有親康寧而壽庵山之木今既拱矣。慟哭而别。三十年矣雁叙暌闊。罔極未報遷竄之餘。失壯得老。白首異縣詎忘首立。亦有喬〉

〈木。異我松楸我有城社。七峯參雲我有閭墓。寂寞之濱。匏繫莫徃。蝶夢不已豈無他人。莫如兄弟春阡秋社。鼓缶撃壞老袖醉翻。驩踏可想。把酒相〉

〈屬。謂當有期胡不少延。遽成此悲。嗚呼哀哉。死生隔矣。異時或歸。不見兄矣平生官微。但笑不顰突或不黔等視貲貧。冨貴於我。或如浮雲俗自訾〉

〈侮寧移我以真真一之。繁慮自却。歲計有餘。百疾之藥。雖康且壽。雖考厥終天屬之情。痛傷何窮欲徃躬奠。勢不可馳。千里遥慟。翼垂心飛。何澹小〉

〈山雜著祭十七兄省幹文嗚呼嗟我與兄。生逢艱棘。少相憐依。長益相得。孰無兄弟。愛慕我極。伯父之亡。于今十年。原有寒鴒。寤寐永歎。兄官毗〉

〈陵我來于杭。與兄相望時一我顧。纍纍篇章。見轍吐露愛我誨我。懷不忍去。甲午之冬王事有行。間關及門笑言方傾。我偶被命。襆被春闈。兄事既。〉

〈竣言歸彩衣謂兄其徐。且歸官次或言兄病。方事藥餌問病之始證若陽明醫以熱投如火益薪其毒班班。又不得解則益内攻。不食而憒。我亟作〉

〈書醫不可信其毒宜汗所言有證聞兄已病。不復訾省。七月之初。有僮踵門。携一書而無兄名我始。號呼。僵仆委地。少焉收〉

〈聲念兄厚德不遐其年。豈厥。徐而信之。䧟服已畢有嫠在閨有稚在膝。母氏煢煢。伯也隻立兄獨奈何。而亡之亟陟彼髙〉

〈崗。永隔泉路嗟我有生。誰語誰愬。疇昔之夜。夢兄如存。我憶兄亡。相對涕零。悲不能言覺猶有聲。旦起視之。伯氏書來。言已得卜。葬亦有期。我驚以〉

〈泣。兄魂其知豈期愛我。來與我别我望兄壙。曾不信宿畏此簡書。莫臨其冗。死生契闊。大謬平日嗚呼已矣。痛永訣矣。生而為仁。神弗福矣禄不榮〉

〈其窮。而文未昌于世知者怛矣。兄之著述有藁在某將緝之。使詩文有可考而兄為不亡。是所願乖於今而不乖於後也。兄之精誠。宜鑒斯言。祭〉

〈大兄知丞文淳熈辛丑十二月嗚呼同氣之親。惟兄尚存。兄才與年。下視弟昆伯父既殁。仲兄之亡。門户之寄匪兄孰當。謂兄其壽甫逾强仕。謂兄〉

〈其禄。止佐縣治。有母在堂。有子在抱及瓜將歸。團欒一笑天乎弗祐。宿疢再罹。單其在官。哀訃倏歸。早貽我書。俾辦舟楫墨猶未乾。身已永訣某亟〉

〈謁告。僅能奔訃仰天椎心。莫知所訴。人誰不死。兄死誠酷。有志不伸。有言莫告念兄辛苦。期脫選曹。生前謝事。得秩于朝兹沐君恩。敬告兄柩。意兄〉


〈之䰟。亦榮斯授。西望先壟。啓兹新阡。微官坐縻。顧影自憐手足雕零。肝心屠裂。生死殊塗。感傷一轍。洪适盤洲集祭從兄難老文。嗚呼自。我還鄉。〉

